
				এই পাতাটির মুদ্রণ সংশোধন করা প্রয়োজন। 
তৃতীয় ভাগ- পঞ্চম খণ্ড 0 শ্রীহট্টের ইতিবৃত্ত ৩৫৬
সাধারণ বিভাগ
দ্বিতীয় অধ্যায়
কায়স্থাদি বংশকথা
কেশবপুরের দত্ত—
সুনামগঞ্জের আতুয়াজান পরগণায় কেশবপুরের দত্ত, পাইল গাওর চৌধুরী ও কুবাজপুরের চৌধুরী বংশ প্রভৃতি প্রাচীন ও সম্মানাহ। প্রসিদ্ধ চক্রদত্ত বংশীয় দত্ত খা ও বড়দত্ত খাঁর কথা পূৰ্ব্ববৰ্ত্তী ৩য় খণ্ডে বর্ণিত হইয়াছে উক্ত বড়দত্ত খাঁর এক পুত্রের নাম প্রভাকর ছিল বলিয়া উক্ত হয়; প্রভাকর দত্ত আলিসারকুল হইতে কেশবপুরে গমন করিয়া বাড়ী প্রস্তুত করিয়াছিলেন বলিয়া কথিত হইয়া থাকে। প্রভাকরের পুত্র শম্ভুদাস রাজা বিজয় সিংহের মন্ত্রিত্ব প্রাপ্ত হইয়াছিলেন, শ্রীহট্টের ইতিবৃত্তে পূৰ্ব্বাংশে তাহা কথিত হইয়াছে।’ দেওয়ান শম্ভুদাসের, রামদাস, কেশবদাস ও লক্ষ্মণদাস নামে তিন পুত্র ছিলেন। ইহাদের মধ্যে জ্যেষ্ঠ রামদাসের নামান্তর বিজয়রাম ছিল, এবং তিনিও দেওয়ান নিযুক্ত হইয়াছিলেন। রামদাসের পুত্র মুকুন্দ তৎপুত্র রাজেন্দ্র, তাহার পুত্র রামজীবন ও রামগোবিন্দ দত্ত। তন্মধ্যে রামজীবনের পুত্রের নাম ভানুনারায়ণ, তৎপুত্ৰ হুলাশচন্দ্র, তাহার পুত্র ভৈরবচন্দ্র, তৎপুত্র শ্রীযুত অভয়াচরণ দত্ত মহাশয়ের ভ্রাতা শ্ৰীযুত অমরচন্দ্র দত্ত মহাশয হইতে এই বিবরণ প্রাপ্ত হওয়া গিয়াছে। দুঃখের বিষয় যে এ বংশের বিস্তুত বিবরণ প্রাপ্ত হওয়া যায় নাই; জ্ঞাতব্য বিষয়গুলি শ্রীহট্টের ইতিবৃত্তের পূৰ্ব্বাংশেই সন্নিবেশিত হইয়া গিয়াছে।
পাহলগার চৌধুরী বংশ
পাইলগাওর তত্ৰত্য যে পাল বংশীয়গণের বসতি হেতু হইয়াছিল, তাহাদের কোন বিবরণই প্রাপ্ত হওয়া যায় না। কেবল এই মাত্র শুনা যায় যে, পাল বংশীয় পদ্মলোচনের একটি কন্যা ছিল, তাহার নাম রোহিণী। রাঢ় দেশের মঙ্গলকোট গ্রামের গৌতম গোত্রীয় কানাইলাল ধর নামক এক ব্যক্তি কোন কারণে এদেশে আসিয়া, গৃহ-জামাতা রূপে উক্ত রোহিণীকে বিবাহ করেন। কানাইলাল হইতে আটপুরুষ পরে, তদ্বংশে বালক দাস নামে এক ব্যক্তির উদ্ভব হয়, বালক দাস হইতে এই বংশ বিস্তুত হইয়া পড়ে।
১ শ্রীহট্রেক্ট ইতিবৃত্ত পূৰ্ব্বাংশ ২য ভাগঃ ৩য খৃঃ ১ম অধ্যায়ে এতদ্বিববণ এবং এই বংশীযগণেব সাহিত্যচর্চাব কথা বলা গিয়াছে। দেওয়ান শম্ভুদাসেব বৃদ্ধ প্রপৌত্র রামগোবিন্দের পুত্র দুৰ্ল্লভ পুরকায়স্থ, তৎপুত্র অনুপচন্দ্র ও কৃষ্ণচন্দ্র, কৃষ্ণচন্দ্রের পুত্ৰই ভাবত সাবিত্রী ও পদ্মপুবাণ প্রণেতা বাধামাধব দত্ত। বাধামাধব দত্তের পুত্র বৈষ্ণবগীতি প্রণেতা স্বগীয় রাধারমণ দত্তের নাম সর্বত্র সুপরিচিত। অনুপচন্দ্রের পুত্রের নাম নন্দকিশোর, তৎপুত্র কৃষ্ণকিশোর, তাহার পুত্র শ্রীযুক্ত জ্ঞানেন্দ্রকুমার দত্ত মহাশয় বৰ্ত্তমান আছেন। এবংশে পরমভক্ত ও জ্যোতিষীরাধাগোবিন্দের উদ্ভব। তৰ্কশাস্ত্রেব পণ্ডি৩ কৃষ্ণকিশোর দত্ত এই বংশেই জাত হইয়াছিলেন। দুঃখের বিষয় আমরা ইহাদের বিববণ বিস্তুতভাবে প্রাপ্ত হই নাই।

				 এই পাতা শেষ সম্পাদিত হয়েছে ০২:৩৯টার সময়, ১১ জুলাই ২০১৮ তারিখে।

